
PWNC 
 
Eitem 6: CYNLLUN FFORDD GWYNEDD 2023-28   
 

 
PENDERFYNIAD 
 
Cymeradwywyd mabwysiadu’r Cynllun am y pum mlynedd nesaf (Atodiad 1) sydd yn 
adeiladu ar ddatblygiad y diwylliant gwaith o fewn y Cyngor. 
 

 
RHESYMAU DROS Y PENDERFYNIAD 
 
“Ffordd Gwynedd” yw’r enw a roddir ar y “ffordd o weithio” y mae Cyngor Gwynedd 
wedi’i fabwysiadu er mwyn rhoi pobl Gwynedd yn ganolog i bopeth yr ydym yn ei wneud.  
 
Mabwysiadwyd y “Cynllun Ffordd Gwynedd” gwreiddiol yn Hydref 2015 ac fe adolygwyd 
ymhellach ym mis Gorffennaf, 2019, pryd y bu i’r Cabinet gymeradwyo'r Cynllun 
presennol. 
Mae’n amserol i adolygu a diweddaru’r Cynllun unwaith yn rhagor ac i edrych tuag at y 
camau nesaf sydd eu hangen er mwyn llawn wreiddio’r diwylliant, a’r “ffordd o weithio”, 
ym mhopeth yr ydym yn ei wneud. 
 
Fel sail i'r adolygiad diweddaraf hwn, bu i bob Adran gynnal hunanasesiad o’r cynnydd a 
wnaed ac adnabod y rhwystrau sy’n llyffetheirio eu gallu i wireddu’r “ffordd o weithio” o 
fewn eu gwasanaethau. 
Cyflwynir y Cynllun arfaethedig ar gyfer y pum mlynedd nesaf ar sail yr ymgynghoriadau 
hynny. Mae’r Cynllun yn crynhoi'r hyn sydd wedi’i gyflawni hyd yma ond yn canolbwyntio 
ar y rhaglen waith y byddwn am ei gweithredu er mwyn symud ymlaen i gefnogi holl staff 
a gwasanaethau’r Cyngor i gyrraedd y nôd. 
 

 
DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU 
 
Ni dderbyniwyd unrhyw ddatganiadau o fuddiant personol na gollyngiadau perthnasol.  
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol sydd wedi eu cynnwys yn yr adroddiad. 

PWNC 
 
Eitem 7: PROSIECT ADDYSG ÔL-16 ARFON 
 

 
PENDERFYNIAD 
 
Caniatawyd i waith pellach gyda rhanddeiliaid sy’n ffurfio Consortiwm Addysg ôl-16 
Gwynedd ac Ynys Môn gael ei wneud er mwyn datblygu modelau posib ar gyfer 
addysg ôl-16 yn Arfon sy’n deillio o’r ymgysylltu anffurfiol a gynhaliwyd ar addysg ôl-
16 yn Arfon yn nhymor yr Hydref 2020. 
 

 
RHESYMAU DROS Y PENDERFYNIAD 
 
Ar 10 Mawrth 2020 aethpwyd gerbron y Cabinet i ofyn am “ganiatâd i gynnal 
trafodaethau gyda rhan-ddeiliaid er mwyn ystyried y ddarpariaeth bresennol ac 
amlygu’r ystyriaethau allweddol er mwyn cyd-adnabod y cyfeiriad a chyfleoedd i 
gryfhau’r ddarpariaeth addysg ôl-16 yn Arfon. Yn dilyn hynny, disgwylir i adroddiad 
pellach gael ei gyflwyno gerbron y Cabinet er mwyn adrodd yn ôl ar ganlyniad y 
trafodaethau.” 
 
Mae darpariaeth cwricwlwm ôl-16 Gwynedd ac Ynys Môn yn cael ei lunio drwy 
gytundeb a phenderfyniad y bartneriaeth yn hytrach na chan ysgolion a cholegau 
unigol. Golygai hyn fod pob ysgol beth bynnag yw maint eu darpariaeth chweched 
dosbarth yn gallu cynnig y 25 pwnc Safon Uwch a 5 pwnc BTEC lefel 3 sy’n cyrraedd 
y 30 pwnc sy’n ofynnol i bob ysgol ei gyfarch.  
 
Byddai sicrhau cefnogaeth y Cabinet er mwyn symud ymlaen gyda’r prosiect addysg 
ôl-16 yn Arfon yn galluogi’r Adran Addysg i drafod a gwneud gwaith pellach er mwyn 
datblygu modelau posib ar gyfer addysg ôl-16 yn Arfon ar y cyd â phartneriaid y 
Consortiwm a rhan-ddeiliaid allweddol y prosiect. 
 

 
DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU 
 
Ni dderbyniwyd unrhyw ddatganiadau o fuddiant personol na gollyngiadau perthnasol. 

UNRHYW YMGYNGHORIADAU A GYNHALIWYD CYN GWNEUD Y 
PENDERFYNIAD 
 
Ymgynghorwyd â’r Swyddogion Statudol sydd wedi eu cynnwys yn yr adroddiad. 

PWNC 
 
Eitem 8: CYNGOR GWYNEDD YN AWDURDOD ARWEINIOL AR GYFER LMS 
CYMRU (SYSTEM RHEOLI LLYFRGELL) 
 

 
PENDERFYNIAD 
 
Caniatawyd i Gyngor Gwynedd weithredu fel yr Awdurdod Arweiniol ar gyfer LMS Cymru 
sy’n golygu:  
 

 Bod Uned Caffael Cyngor Gwynedd yn ymgymryd â’r broses gaffael ar gyfer LMS 
newydd sy’n golygu caffael system ar fframwaith nid yn unig i Gonsortiwm 
Llyfrgelloedd gogledd Cymru ond i Awdurdodau Llyfrgell Cymru sy’n awyddus i 
fod yn aelodau o Gonsortiwm LMS Cymru am gyfnod y cytundeb a fydd yn para 
am 7 mlynedd o 2023/2024. 

 Bod y trefniant LMS Cymru yn seiliedig ar Gytundeb Consortiwm a fydd yn 
ymrwymo pob aelod i dalu eu cyfran lawn o’r costau, ac unrhyw gostau potensial 
megis costau diswyddo, am hyd y cytundeb consortiwm newydd.  

 Fel rhan o’r Cytundeb Consortiwm, i gyflogi Uned Cefnogaeth LMS wedi ei staffio 
gan 3 swyddog llawn amser (lleoliad niwtral) am hyd y cytundeb. 

 

 
RHESYMAU DROS Y PENDERFYNIAD 
 
Ar hyn o bryd, mae 20 allan o 22 Awdurdod/Ymddiriedolaeth Llyfrgell yng Nghymru yn 
rhannu LMS (sy’n galluogi defnyddwyr a staff i chwilio archebu a benthyg adnoddau 
llyfrgell), a bydd rhaid caffael LMS newydd pan fydd y cytundeb presennol yn dod i ben 
ddiwedd Rhagfyr 2024.  
 
Mae holl aelodaeth SCL Cymru (Cymdeithas Prif Lyfrgellwyr Cymru) yn awyddus iawn i 
barhau i rannu system ar gyfer Llyfrgelloedd Cymru a fydd yn gweithredu fel Platfform 
Digidol Cenedlaethol i Lyfrgelloedd Cymru, gan olygu buddion i ddefnyddwyr o ran 
datblygu a gwella gwasanaethau. 
 
Er mwyn diogelu buddiannau Gwynedd a Chonsortiwm Llyfrgell gogledd Cymru, a 
gweithredu er lles Llyfrgelloedd Cymru, rydym yn gofyn i Gyngor Gwynedd ymgymryd â 
rôl Awdurdod Arweiniol ar gyfer LMS Cymru, neu o fethu gwireddu prosiect LMS Cymru 
am unrhyw reswm, i ymgymryd a rol Awdurdod Arweiniol ar ran Consortiwm 
Llyfrgelloedd Gogledd Cymru fel yr ail opsiwn. 

Disgwyliwn gefnogaeth ariannol gan Llywodraeth Cymru i’r prosiect, ac os gwireddir 
LMS Cymru bydd yn esiampl o brosiect blaenllaw ac arloesol i Gymru a fydd yn sicrhau 
un prif bresenoldeb digidol i Lyfrgelloedd Cymru - rhywbeth nad yw wedi gallu cael ei 
wireddu yn y DU hyd yma. Bydd yn fodd i wella perfformiad ac ansawdd gwasanaethau 
llyfrgell a sicrhau datblygiad parhaus.  
 
Bydd y gost yn gost niwtral i Wynedd. Nid oes un Cyngor arall wedi cynnig ei hun fel 
Awdurdod Arweiniol. 
 

 
DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU 
 
Derbyniwyd datganiadau o fuddiant personol gan y Pennaeth Cyllid am fod ei wraig yn 
brif lyfrgellydd mewn Awdurdod Lleol arall. Nid oedd y buddiant hwn yn un oedd yn 
rhagfarnu felly ni adawodd y cyfarfod.  
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol sydd wedi eu cynnwys yn yr adroddiad. 

PWNC 
 
Eitem 9: LLYFRGELLOEDD LLAWN BYWYD – CYNLLUN LLYFRGELLOEDD 
GWYNEDD 2023-28 
 

 
PENDERFYNIAD 
 
Cymeradwywyd Cynllun Gwasanaeth Llyfrgell Gwynedd – Llyfrgelloedd Llawn Bywyd 
2023-2028. 
 

 
RHESYMAU DROS Y PENDERFYNIAD 
 
Rydym am roi cyfeiriad i’r Gwasanaeth am y pum mlynedd nesaf. Yn ôl gofynion 
Safonau Llyfrgelloedd Cyhoeddus Cymru, disgwylir i bob Awdurdod gael Cynllun 
Llyfrgell cyfredol ar gael yn gyhoeddus. 
 

 
DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU 
 
Ni dderbyniwyd unrhyw ddatganiadau o fuddiant personol na gollyngiadau perthnasol.  
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol sydd wedi eu cynnwys yn yr adroddiad. 

PWNC 
 
Eitem 10: RHAGLEN CEFNOGI LLESIANT POBL  
 

 
PENDERFYNIAD 
 
1.1. Cymeradwywyd i orffen sefydlu Hybiau Cefnogi Pobl yn yr 13 ardal adfywio.  
 
1.2. Caniatawyd comisiynu Gwasanaeth Cefnogi Llesiant Pobl i roi help llaw i drigolion 
gyda’u hanghenion llesiant yn yr hwb a’r ardal. 
 

 
RHESYMAU DROS Y PENDERFYNIAD 
 
Mae angen cymeradwyaeth y Cabinet i gamau nesaf y rhaglen ar gyfer 2023-24 ymlaen. 
 
Mae’r Rhaglen Cefnogi Llesiant Pobl yn un o brosiectau blaenoriaeth Cynllun y Cyngor. 
 
Pwrpas y Rhaglen yw gweithio ar draws adrannau’r Cyngor, ar y cyd gyda’n partneriaid i 
helpu pobl Gwynedd gyda’r materion hynny sy’n cael effaith ar eu llesiant, megis yr 
argyfwng costau byw a chaledi ariannol; allgau cymdeithasol; heriau iechyd a gofal; 
materion lletya; heriau addysg, hyfforddiant a gwaith; a gallu pobl i gyfrannu a chymryd 
rhan yn eu cymunedau. 

 

 
DATGANIADAU O FUDDIANT PERSONOL AC UNRHYW OLLYNGIADAU 
PERTHNASOL A GANIATAWYD GAN Y PWYLLGOR SAFONAU 
 
Ni dderbyniwyd unrhyw ddatganiadau o fuddiant personol na gollyngiadau perthnasol.  
 

 
UNRHYW YMGYNGHORIADAU A GYNHALIWYD CYN GWNEUD Y PENDERFYNIAD 
 
Ymgynghorwyd â’r Swyddogion Statudol sydd wedi eu cynnwys yn yr adroddiad. 
 

 


